Ogjene i prikazi

Namir Karahalilovi¢, KRITICKO IZDANJE DJELA PERIVOJ SLA-
VUJA (BOLBOLESTAN) AUTORA FEVZIJA MOSTARCA (Paleo-
losko-filoloska obrada), Filozofski fakultet u Sarajevu, Sarajevo, 2014,
elektronsko izdanje

Filoloska analiza i priprema kritickih izdanja tekstova iz oblasti pisane
bastine BoSnjaka na arapskom, perzijskom i turskom jeziku predstavljaju prvi
neophodan korak u nau¢noj i stru¢noj valorizaciji tih tekstova, te njihovom
predstavljanju Siroj javnosti. Premda je Bulbulistan Fevzija Mostarca jedno
od najznacajnijih djela ovdasnjih autora na orijentalnim jezicima i najznacaj-
nije ostvarenje na perzijskom jeziku, sve do 2011. godine nije postojalo kri-
ticko izdanje nacinjeno prema valjanoj nau¢noj metodologiji. S druge strane,
Bulbulistan je od sredine XVIII stoljeca, kada je napisan, uvijek budio paznju
citalacke publike i predstavljao je vrijedan i vazan tekst za ovdasnje prilike.
To pokazuje nekoliko Cinjenica. Prvo, Milivoj Mirza Mali¢1935. godine
objavio je u Parizu doktorsku tezu o Mostarcu i Bulbulistanu, te ¢itaocima
na francuskom jeziku predstavio prijevod ovoga djela. Drugo, 1973. godine
Dzemal Cehaji¢ objavio je prijevod Bulbulistana na bosanski jezik i tom
prijevodu dodao uvodnu studiju o Zivotu i djelu autora. Cehajiéev prijevod
ponovo je Stampan 2003, a zatim i 2011. godine u izdanju Kulturnog centra
IR Tran u Sarajevu. Tako je prijevod Bulbulistana s perzijskog na bosanski
jezik nastao prije kritickog izdanja teksta na perzijskom jeziku. Trece, 2011.
godine na Filozofskom fakultetu u Sarajevu odbranjena je jos jedna doktorska
disertacija o ovome djelu, ovaj put pod naslovom Jezik i stil djela Bulbulistan
Fevzije Mostarca, autorice Penite Haveri¢. Ova je disertacija 2014. godine
objavljena kao knjiga u elektronskom izdanju Filozofskog fakulteta u Sara-
jevu. Sve te studije prethodile su prvom kritickom izdanju Bulbulistana na
perzijskom jeziku.

Prije ovoga objavljena su dva kriti¢ka izdanja Bulbulistana. Prvo je ura-
dila Esmat Xo’ein1 2011. godine u izdanju Kulturnog centra IR u Sarajevu, a
uz ovo izdanje tampan je i Cehajiéev prijevod na bosanski jezik. Drugo kri-
ticko izdanje sacinio je Ahmad Behnami u Teheranu (Bolbolestan /bar asas-e
nosxe-ye mowarrax-e 1163. h. q. Zagreb/, Newisande: Seix Fouzi Mostar,
Be kiises-e Ahmad Behnami, Payam-e Baharestan, Doure-ye dowom, Sal-e
¢aharom, Somare-ye panzdahom, Tehran, Bahar-e 1391/2012, pp. 262-318.).
Medutim, ova dva kriticka izdanja sadrZe stanovite nedoslijednosti u meto-
dologiji i filoloskoj analizi teksta, o ¢emu u uvodnoj studiji (str. 30-33) pise
Karahalilovi¢, navodeci nedoslijednosti kao jedan od razloga za objavljivanje
svog kritickog izdanja. Ovdje bi se moglo dodati i to da tekst kritickog izdanja

Esmat Xo’eini ne odgovara Cehaji¢evom prijevodu na bosanski jezik, iako su
objavljeni skupa.

Kriticko izdanje Bulbulistana koje je sa¢inio Namir Karahalilovi¢ sastoji
se iz tri cjeline.

U uvodnoj studiji (str. 1-57) autor predstavlja Fevzija Mostarca i rasprav-
lja o Bulbulistanu iz vise aspekata (sadrzaj, struktura, utjecaj ranijih djela
istog zanra, moguca ishodista, karakteristike proznog jezika djela sa stanovi-
Sta stilistike klasi¢ne proze, te vrijednosti djela). U ovom dijelu dati su neop-
hodni podaci koji Bulbulistan smjestaju u odgovarajuci kontekst i stvaraju
op¢u sliku vezanu za nastanak ovoga djela, te obja$njavaju njegovu knjizevnu
i drustvenu vrijednost i znacaj. Nakon toga, predstavljeno je Sest sacuvanih
rukopisa Bulbulistana koji su sluzili za pripremu kritickog izdanja. Medu tim
rukopisima, najstariji i najvjerodostojniji Cuva se u Orijentalnoj zbirci Arhiva
HAZU u Zagrebu. Karahalilovi¢ spominje jo§ dva rukopisa pohranjena u
Bratislavi i Istanbulu (vidjeti str. 37-38). No, budu¢i da ih ne krase posebne
odlike znacajne u postupku paleolosko-filoloske analize, autor se ogranicio
na prethodnih Sest rukopisa. Manje vazno nije ni razmatranje o postupku pri-
preme kritickog izdanja teksta. Tu autor raspravlja o neophodnosti takvoga
postupka, te predstavlja Cetiri zastupljena metoda pripreme kritickog izdanja
tekstova u savremenoj iranistici: kriticki, zbirni, kombinirani i anaogni. Na
kraju navodi da se odlucio za kriticki metod, u kojem prirediva¢ odreduje
jedan osnovni rukopis, ali ga ne slijedi bespogovorno, ve¢ odredene pogrjeske
ispravlja rjeSenjima iz pomoc¢nih rukopisa. Uvodna rasprava potkrijepljena je
s nekoliko primjera prakti¢ne primjene kombiniranog metoda.

Druga cjelina odnosi se na kriticko izdanje izvornika na perzijskom jeziku
(str. 58-127). U ovome dijelu studije autor predocava tekst Bulbulistana saci-
njen na osnovu raspolozivih rukopisnih izvora i primjenom odgovarajuceg
metoda pripreme kritiCkog izdanja. Karahalilovi¢ ovdje pokazuje suvereno
vladanje materijom, a predoceni tekst potvrduje da je odabrani metod bio i
najpogodniji za valjanu analizu. Treba napomenuti da je metodoloski pristup
proveden u potpunosti.

Posljednju cjelinu ove studije ¢ine prijevod teksta Bulbulistana na bosan-
ski jezik i1 komentari (str. 128-219). Prirodno, ovaj je prijevod u potpunosti
uskladen s novim kriti¢kim izdanjem. U odnosu na Cehajiéev prijevod, krasi
ga to Sto je prevoditelj nastojao sacuvati §to viSe odlika perzijskog izvornika,
a posebno rimovanost i ritmiziranost proze u invokaciji djela i na pocetku
svakog poglavlja. Vrijedi istaci da je ovaj prijevod izuzetno precizan i vje-
rodostojan, te veoma Ccitljiv i pitak u isto vrijeme. Uz prijevod su dodani i
komentari, koji ustvari najbolje povezuju perzijski izvornik s bosanskim pri-
jevodom, ali i predstavljaju prakti¢nu primjenu svega navedenog u uvodnoj
studiji djela. Komentari, koji obimom prevazilaze tekst prijevoda, vezivno su

tkivo Citave ove studije, a sluze da omoguce lakSe snalazenje Citatelja kroz
tekst Bulbulistana. Prirediva¢ kritickog izdanja i sam navodi (str. 1) da se
komentari mogu podijeliti u dvije skupine. Prvi su komentari namijenjeni
specijalistima, uglavnom su filoloske prirode i predstavljaju objasnjenja odre-
denih gramatickih kategorija vezanih za klasi¢ni perzijski jezik, te upotrebu
pojedinih leksema, sloZenica i fraza u neobi¢nom znacenju. U okviru ovih
komentara priredivac kritickog izdanja navodi i one lekseme koje su vreme-
nom postali arhaizmi, te neologizme samog Fevzija Mostarca, odnosno rijeci
upotrijebljene u Bulbulistanu koje nije moguce nacdi u rjeénicima perzijskog
jezika. Druga kategorija komentara namijenjena je Sirem krugu Citatelja, a
odnose se na objasnjenja o historijskim li¢nostima, pojmovima, toponimima
i povijesnim i hijeropovijesnim dogadajima. Ovi su komentari popraceni
iscrpnom literaturom i izvorima na razli¢itim jezicima, tako da predstavljaju
svojevrsnu riznicu i izvor saznanja ne samo Sirem krugu citatelja, ve¢ jedna-
ko i stru¢njacima koji se namjeravaju baviti pojedinim temama navedenim u
ovome dijelu teksta.

Na kraju studije navedeni su Rezime, Literatura, [zvori i Prilozi koji sadr-
ze faksimile nekoliko stranica i koriStenih rukopisa.

Za valjanu pripremu kritickog izdanja jednog teksta na perzijskom jeziku
¢iji je autor Bosnjak nije dovoljno samo dobro znati perzijski jezik i biti upu-
¢en u klasi¢nu perzijsku knjizevnost 1 historiju, iako to predstavlja neophodan
okvir za paleolosko-filolosku analizu. Od izuzetnog je znacaja i dobro pozna-
vanje drustvenog i kulturnog konteksta nastanka jednoga teksta, te uspostav-
ljanje veze izmedu tog i drugih sli¢nih tekstova u odredenoj kulturi. Zamka
u koju Cesto upadaju iranski istrazivaci pri filoloskoj obradi tekstova nastalih
izvan govornog podrucja perzijskog jezika jeste zanemarivanje specificnog
lokalnog konteksta. Posljedi¢no tome, odredene karakteristike tekstova oni
ponekad proglasavaju anomalijama ne posvecuju¢i im posebnu paznju, a
upravo te karakteristike predstavljaju vrijednost obradivanih tekstova te
doprinose kulturnom bogatstvu pisane bastine na perzijskom jeziku. Napri-
mjer, arhazimi i neologizmi, na prvi pogled nezanimljive rijeci nastale kao
rezultat autorove nemogucénosti pronalaska adekvatnih izraza i fraza, govore
mnogo o inventivnosti lokalnih autora i pozicioniraju perzijsku knjizevnost
kao izrazito internacionalnu tradiciju. Stoga se istrazivanju i opisivanju te
tradicije ne moze pristupati iz okvira nacionalnih knjizevnih kanona. Kriticko
izdanje Bulbulistana koje je nacinio Namir Karahalilovi¢ na najbolji nacin
potvrduje ovu Cinjenicu.

Pripremom kriti¢kog izdanja djela na perzijskom jeziku pod naslovom
Svjetiljka srcima (Serag al-qoliib) Karahalilovi¢ je ve¢ ranije pokazao da
besprijekorno vlada predmetnom oblas¢u, a priprema kritickog izdanja teksta
Perivoja slavuja autora Fevzija Mostarca predstavlja svojevrsnu krunu nje-

govog dosadasnjeg rada u ovoj oblasti. Ova Ce studija znatno olaksati posao
svim istraziva¢ima djela Fevzija Mostarca i pisane bastine Bosnjaka na per-
zijskom (ali i arapskom i turskom) jeziku, te stoga treba ocekivati pojacani
interes istrazivaca za ovu oblast. Osim toga, svi zainteresirani Citatelji konac-
no na jednom mjestu imaju vjerodostojan tekst Bulbulistana na perzijskom
jeziku, odlican prijevod popracen iscrpnim kometarima na bosanskom jeziku
i detaljno istrazen i opisan kulturni kontekst nastanka djela.

Munir Drki¢

